
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চয়নিকা
৫১৫




অবারিত মৃত্যুর দুয়ার,

নিষ্ঠুর তাহার চেয়ে জীবন্মৃত দেহ চর্মসার

শোষণ করিছে দিন রাত

রুদ্ধ আরোগ্যের পথে রোগের অবাধ অভিঘাত,

সেথা মুমূর্ষুর দল রাজত্বের হয় না সহায়,

হয় মহা দায়।

একপাখা শীর্ণ যে পাখির

ঝড়ের সংকটদিনে রহিবে না স্থির,—

সমুচ্চ আকাশ হতে ধুলায় পড়িবে অঙ্গহীন

আসিবে বিধির কাছে হিসাব-চুকিয়ে দেওয়া দিন।

অভ্রভেদী ঐশ্বর্যের চূর্ণীভূত পতনের কালে

দরিদ্রের জীর্ণ দশা বাসা তা’র বাঁধিবে কঙ্কালে॥




—জন্মদিনে

উদয়ন

২৪ জানুয়ারি, ১৯৪১

বিকাল


 


 


অলস মনের আকাশেতে







অলস মনের আকাশেতে
প্রদোষ যখন নামে

কর্মরথের ঘড়ঘড়ানি
যে-মুহূর্তে থামে

এলোমেলো ছিন্ন চেতন
টুকরো কথার ঝাঁক

